
ella sto esser cuntenza,

sch’ella sa nutrir e vestgir els. Mo ina caussa sa

ella schar artar, la tema de Diu e la cardientscha nunballuconta, che dat
forza e curascha ellas cruschs della veta e confiert sin pugn de mort e la
capara d’in ventireivel seveser en ina megliera patria.

Sil Mundaun

Sil péz Mundaun nus mein marvegl
Per la damaun ver il sulegl.

Quei mund stupent dal stgir al clar
Va sevolvend cun caminar:

Nus mein nies pass ord stgiras vals
Sigl ault Parnass per teiss vials. —

Egl orient sur las monfognas

Il di entscheiva a spluntar

In ur de glisch empau pli clar
Sclarescha pézzas e pitgognas
Per s’ avanzar ’emprem’emprova
Fa sur la val quell’ alva nova.

O bial’ aurora, fumitgasas

Ti rimnas leu ord tuttas casas,
Ord tuts palazs digl Orient
Per porscher in clar ornament
Al retg dil di sil til stupent.

Las stgiradetgnas tschessan,
Valladas beiber lessan

La glisch desiderada;
Vischnauncas uss comparan,
Las pezzas sepreparan

Pil retg che fa lintrada.

Il retg, il retg il grond sulegl,

El stat sin porta plein smervegl,
Paliats van ora da ses egls,

Ils cuolms da legherment fan segls,
Splendur serasa sin tuts mauns

Vi sils glatschers, giu en ils plauns.

Il mund sclariu beinvegni fa

Al grond herox a nus termess;
Rasond splendur pli ault quel va
E pren il mund en siit possess.

